
Pou Piblikasyon Imedya: 19/05/2025 GOUVENE KATHY HOCHUL

GQUVENE HOCHUL BAY NOUYOKE YO MIZAJOU SOU ENPAK PWOJE LWA
BIDJE REPIBLIKEN NAN CHAM LAN SOU EKONOMI SWEN SANTE ETA NOUYOK
LA

Pét estime a préske 13.5 milya dola chak ane pou Nouyoké yo ak ekonomi swen
sante nou an

Préske 1.5 milyon Nouyokeé ta ka pédi Plan Esansyél oswa Medicaid epi vin pa
gen asirans

Gouvéné Hochul egzije pou manm Repibliken Kongré a opoze rediksyon sa yo
epi pwoteje elekteé yo

Gouvené Kathy Hochul te bay Nouyoke yo mizajou jodi a sou efé danjere plizye
dispozisyon sou swen sante ki te deja pase nan komite Vwa ak Mwayen (House Ways
& Means Committee) ak komite Enéji ak Komés Chanm (Energy & Commerce
Committee) lan pou pwojé lwa rekonsilyasyon bidjé Repibliken an. Dispozisyon sa yo
ansanm egal ak yon pét anyel préske 13.5 milya dola pou Nouyoke yo ak sekte swen
sante nou an, sa ki mete an danje akse ak swen sante pou plizye milyon Nouyoke
pandan y ap mete lopital eta a ak 16t founisé swen sante yo an peril.

"Repibliken nan Chanm lan pa sispann pouswiv rediksyon pwogram sekirite sosyal
enpotan tankou Medicaid ke plizyé milyon Nouyoké konte sou yo", Gouvéené Hochul te
deklare. "M ap di | anko, pa gen okenn Eta ki ka ranpli gwo rediksyon sa yo - manm
kongré Repibliken nou yo dwe pale fo epi fé presyon pou pwoteje Nouyoke yo, kounye
a."

Jan dispozisyon yo ekri kounye a ap mennen nan chanjman sibstansyél nan fason yo
finanse epi administre pwogram asirans piblik kritik Medicaid ak Plan Esansyél
(Essential Plan) la atravé eta a. Selon téks pwojé lwa a jan komite Vwa & Means te
adopte | la, plis pase mwatye (50%) nan finansman Plan Esansyél la — plis pase 7.5
milya dola — ta redui, sa t ap menase avni pwogram nan, epi sa t ap lakoz plizyé
santen milye Nouyoké pedi asirans. Menm téks "Vwa & Mwayen" sa a ta transfere
préske 3 milya dola nan depans pou Eta a, epi li ta lakoz plizyé milya dola nan
rediksyon pou founisé swen sante Eta a yo.



Anplis pét finansye devastate Plan Esansyél la, teks pwoje lwa a jan komite Enéji ak
Komeés te pase | la egzije pou eta yo enpoze egzijans rapo travay Ki pi strik ak pwosesis
verifikasyon ki pi lou pou Medicaid, tou de bagay sa yo pral ogmante anpil chay
administratif pwogram nan, kidonk sa k ap rann pwoteksyon an pi difisil pou jwenn aksé
ak li. Antou, pwoje lwa Repibliken an ta lakoz préske 1.5 milyon Nouyokeé pedi
pwoteksyon epi vin pédi asirans. Pwojé Iwa Repibliken an ta elimine tou mekanis
finansman kritik yo te itilize depi lontan pou sipote founisé swen sante nou yo, mete yon
gwo presyon sou sistém swen sante a epi deklanche enpak toupatou nan ekonomi lokal
yo. Eta a prevwa yon enpak fiskal adisyonel ki plis pase 3 milya dola akoz téks Enéji ak
Komes la, ki gen ladan apepré 500 milyon dola nan nouvo depans administratif s€lman.

Ou ka jwenn yon detay sou pét finansman antisipe pou chak distri nan Kongre a,
disponib isit la.

Komisé Sante EtaNouyok la, Dokté James McDonald, te deklare, "Chanjman yo
pwopoze nan finansman swen sante federal la ta gen konsekans grav pou Eta Nouyok.
Pedi asirans pou préske 1.5 milyon Nouyodke ta mennen nan pi move rezilta sante pou
Nouyoke yo epi li ta mete yon gwo presyon sou sistem swen sante nou an. Nou rete
angaje pou n travay avek tout nivo gouvénman an pou pwoteje aksé ak swen sante
kalite siperyé ak abodab pou tout Nouyoke yo."

Lide Minorite Sena a Charles Schumer, te deklare, "Sa a kriykél ak san ké jan li ka
posib. Trump ak Repibliken nan Chanm Reprezantan yo vle retire 1.5 milyon Nouyoke
nan asirans sante yo epi retire 13.5 milya dola nan lopital yo ak ekonomi swen sante
nan Nouyok pou yo ka gen pi gwo avantaj fiskal pou milyadée yo ak kdporasyon yo.
Repibliken nan Chanm Reprezantan Nouyok yo te pwomét pandan plizyé mwa y ap
pwoteje Medicaid, men kounye a, Nouyoké yo konnen verite a: yo pa te janm gen
entansyon kenbe pwomeés sa a, e sa konfime li. Sa a pa vize gaspiyaj ak fwod, sa a se
yon plan prese pou finanse rediksyon taks Trump yo pou moun iltra rich yo, ke yo te
finanse lé yo te retire swen sante pou Nouyokeé yo. Lopital ak mezon retrét yo pral
femen, prim yo pral monte, fanmi yo pral soufri, epi travayé swen sante yo pral pédi
travay yo. Repibliken nan Chanm Nouyok yo bezwen kanpe devan Trump epi defann
Nouyok, epi sispann pi gwo rediksyon nan swen sante nan listwa Etazini an."

Senaté Kirsten Gillibrand te deklare, "Pwopozisyon sa a t ap katastwofik pou plizye
milyon Ameriken ki depann sou Medicaid. Repibliken yo ta dwe konsantre sou diminye
pri pwodui esansyel yo; okontré, y ap fé swen sante pi difisil pou jwenn epi pi ché. Yo
pwopoze egzijans travay pou Medicaid ki inyore lefét ke pifd moun k ap resevwa
Medicaid deja ap travay, epi sa ta koute Eta Nouyok apepré 500 milyon dola pou
administre epi aplike — tout sa pou ekonomi sou depans ki minim. Pwojé Iwa Repibliken
an mete timoun yo an danje pou yo pédi swen sante atravé Medicaid ak CHIP epi li
mete avni anpil lopital riral nan eta nou an an danje. Sa a se yon Iwa ki pa akseptab, epi
m ap fé tout sa m kapab pou m anpeche | pase."

Lide Demokrat Chanm lan, Hakeem Jeffries, te deklare, "Toupatou nan gran eta nou
an, gen plizyé milyon moun ki konte sou Medicaid pou asirans sante ki ka sove lavi yo

ak soutni yo. Anba plan Repibliken an, 1.5 milyon Nouyoke ta pédi asirans yo, ki gen
ladan plis pase 60,000 rezidan nan Uityém Distri Kongre a, kdbm yon pati nan yon
konplo toksik pou aplike gwo rediksyon taks pou milyadé tankou Elon Musk. Mezon
retret yo pral fémen, lopital yo pral fémen epi Sant Sante Kominoté (Community Health
Centers) yo pral pedi finansman. Li & pou Repibliken nan Chanm Reprezantan nan
Nouyok yo pran kouraj pou defann elekté yo epi mete tét ansanm ak Demokrat yo pou
anpeche atak devastaté sa a sou swen sante ke Nouyoké yo depann sou li pou siviv."

Reprezantan Jerrold Nadler te deklare, "Pwojée lwa rekonsilyasyon bidjé danjere
Repibliken Chanm Reprezantan yo a ta pran swen sante nan men préske 14 milyon
Ameriken, ki gen ladan 1.5 milyon Nouyokeé. Ann klé: sa a se yon atak sou swen sante
plizyé milyon fanmi konte sou li, epi li pa gen anyen pou we ak lit kont fwod, gaspiya;j
oswa abi. Rediksyon sa yo t ap touche pi red timoun, fanm, granmoun aje ak moun ki
andikape. Se yon atak wonte sou moun ki pi vilnerab nan sosyete nou an, tout sa pou
finanse rediksyon taks pou moun ki iltra rich yo. Chak manm nan Delegasyon Kongré
Nouyok la gen yon obligasyon moral pou vote non sou pwojé lwa devastate sa a. Fe
mwens pase sat ap yon trayizon san pitye anve fanmi Nouyok nou reprezante yo."

Reprezantan Nydia Velazquez, te deklare, "Sa a se yon atak kalkile ak patizan sou
Nouyok pa Repibliken ekstremis ki ta pito demantle swen sante piblik la olye yo mande
milyadé yo peye pati jis pa yo a. Efase Plan Esansyél la epi retire 13.5 milya dola nan
ekonomi Eta Nouyok la se pa yon bon politik; se yon atak sou imigran yo, travayé yo, ak
kominote ki pa jwenn ase sevis yo. Rediksyon sa yo pral devaste lopital ki gen sistém
sekirite sosyal yo, retire pwoteksyon pou plis pase yon milyon moun, epi pini eta ki rete
angaje nan respekte responsablite moral yo pou bay swen pou tout moun."

Reprezantant Yvette D. Clarke te deklare, "Kolég Repibliken mwen yo télman
detémine pou yo bay donaté milyadé yo avantaj fiskal ke y ap retire swen sante nan
men plizyé milyon Ameriken jis pou finanse yo. Kite m klé: Nouyokée yo pral péedi lavi yo
akoz rediksyon yo pwopoze pou Medicaid ak 16t rezo sekirite enpotan yo. Fanmi yo p ap
gen mwayen pou mete manje sou tab yo, alewé pou yo jwenn aksé ak swen yo depann
sou yo pou siviv. Pou sekirite ak sante kominote nou yo ak moun atravé peyi a, Kongre
a gen yon responsablite moral pou trase yon liy nan sab la epi pou pa kite rediksyon
kriyel sa yo pase."

Reprezantan Paul Tonko te deklare, "Mwen te pase semén pase a nan Kongré a ap
deklare ak tout fos mwen opozisyon fas ka trayizon bidjé Repibliken yo epi pataje enpak
pesonel ak devastaté rediksyon sa yo pral genyen sou kominote yo ak elekté mwen
reprezante yo. Eta Nouyok pral pedi plizyé milya dola nan rediksyon nan Medicaid akoz
rediksyon nan patisipasyon federal la, dispozisyon taks sou founisé yo ak plis
dispozisyon san sans nan pake kriyél sa a. Twop lavi an danje: M ap kontinye goumen
kont bidje san ke sa a ak tout sa m genyen."

Reprezantan Grace Meng te deklare, "Jan | ye kounye a, bidj¢ GOP a ta menase
swen sante pou plizyé santén milye rezidan Queens nan distri mwen an ak founisé
swen sante nan tout Nouyok ki sévi yo. Distri mwen an nan Queens gen plizyé santén



milye moun ki enskri nan Medicaid, anpil ladan yo se timoun ak granmoun aje.
Rediksyon radikal nan finansman federal la pral kite yon kantite moun inonbrabl san
swen epi li pral fe li de pli zan pli difisil pou lopital lokal yo ak sant sante kominoté yo
bay sévis vital yo. Swen sante se yon bezwen fondamantal epi rediksyon bidjeté GOP
ap eseye fe yo pral detwi sistém swen sante nou an nan Queens ak |0t kote anko."

Reprezantan Adriano Espaillat te deklare, "Repibliken nan Chanm Reprezantan yo
raple nou chak jou ki kote Iwayote yo ye, menm si sa vle di sipote rediksyon bidjé
Donald Trump yo ki mete plizye milyon Ameriken an danje pou yo pa gen asirans epi
lopital yo an danje pou yo pédi finansman esansyeél pou pran swen pasyan atrave peyi
a. Atak GO sou Medicaid la fé plis pase 500,000 moun ki resevwa Medicaid nan distri
mwen an mal, epi m ap fé tout sa ki nesesé pou konbat politik san reflechi sa yo ki
menase kominote nou yo ak swen sante nan tout eta nou an."

Reprezantan Joe Morelle te deklare, "Plan Prezidan Trump pou koupe finansman pou
Medicaid ak Plan Esansyél la ta retire pwoteksyon swen sante nan men plizyé milye
rezidan Rochester, tankou timoun vilnerab ak retrete. Rediksyon san reflechi sa yo t ap
anvayi sal dijans yo ak swen san konpansasyon epi devaste ni sisttm swen sante nou
an ni ekonomi lokal la. Nou pa ka kite sa rive—M ap kontinye goumen nan Kongre a
pou pwoteje pwogram vital sa yo."

Reprezantan Dan Goldman, te deklare, "Pwojé lwa bidjé Trump/Repibliken an mete
milyadé yo an premye epi Ameriken klas ouvriyé yo an dénye. Chak Repibliken nan
Chanm Reprezantan Nouyok la vote pou sipote kad yon bidjé Repibliken ki ta retire
swen sante pou preske 14 milyon moun, redui taks pou milyadé yo epi ogmante taks
sou Ameriken klas ouvriye yo, elimine benefis alimanté pou pov yo, kenbe limit SALT
Trump la, anile pwojé eneji pwop yo, epi ogmante defisi a pa plizye trilyon dola. Pwojé
Iwa sa a se yon trayizon pwomeés kanpay GOP yo ak pwomeés ke rév Ameriken an
aksesib pou tout moun. Yo dwe rann Repibliken Nouyok yo responsab déske yo vire do
bay pwop elekté yo."

Reprezantan Tom Suozzi te deklare, "Pwojée lwa Bidjé Rekonsilyasyon an pral frape
lopital ak mezon retrét yo nan Nouyok anpil, pandan | ap koupe asirans sante pou plizyé
milyon Ameriken. Rediksyon sa yo pral fét pandan y ap bay rediksyon taks ki pa nesesé
pou moun Ki pi rich pami nou yo, pandan y ap ajoute 4 trilyon dola nan defisi a. M ap
kontinye batay la pou swen sante Nouyokeé yo merite a."

Reprezantan Timothy M. Kennedy, te deklare, "Malgre yo te pase plizyé mwa ap
ensiste yo pat ap koupe Medicaid, Repibliken nan Chanm Reprezantan yo ap montre
vré koulé yo, yo elimine filé sekirite sosyal enpotan yo pou yo ka fose yon rediksyon
taks ki eksploze bidje a pou milyade yo. Pandan fanmi yo ap lite pou yo debwouye yo,
pwojé lwa depans Repibliken yo nan Chanm Reprezantan an montre ki kote vre
priyorite yo ye: ede moun Ki iltra rich yo olye elekté klas ouvriyé yo. Moun ki rete nan
Iwés NouyOk pa kapab peye ajanda fanmi ki mache kont travaye sa a.



Reprezantan George Latimer, te deklare, "Chak jou Ameriken yo pral soufri si bidjée
Repibliken yo vin yon lwa. 196,000 moun nan distri mwen an pral pédi swen sante yo -
soti nan timoun rive nan granmoun aje, ak moun andikape. Mwen séten eta a ak lopital
yo pral entevni pi byen jan yo kapab, men swen an pral pi ché si rediksyon Medicaid sa
yo antre an vige. Pou Kisa? Rediksyon taks pou milyade yo. Se yon bagay ki pa
rezonab."

Reprezantan Josh Riley, te deklare, "Pwojé lwa rekonsilyasyon bidjé danjere
Repibliken Chanm Reprezantan yo a ta pran swen sante nan men preske 14 milyon
Ameriken, ki gen ladan 1.5 milyon Nouyoké. Ann klé: sa a se yon atak sou swen sante
plizyé milyon fanmi konte sou li, epi li pa gen anyen pou we ak lit kont fwod, gaspiyaj
oswa abi. Rediksyon sa yo t ap touche pi red timoun, fanm, granmoun aje ak moun ki
andikape. Se yon atak wonte sou moun ki pi vilnerab nan sosyete nou an, tout sa pou
finanse rediksyon taks pou moun Ki iltra rich yo. Chak manm nan Delegasyon Kongré
Nouyok la gen yon obligasyon moral pou vote non sou pwojé lwa devastate sa a. Fé
mwens pase sa t ap yon trayizon san pitye anvé fanmi Nouyok nou reprezante yo."

Lide Majorite Sena a, Andrea Stewart-Cousins, te deklare, "Pandan Repibliken nan
Chanm Reprezantan yo nan Washington ap prezante yon bidjé ki ta devaste sistem
swen sante Nouyok la—ki ta retire pwoteksyon nan men 1.2 milyon Nouyoke epi ki ta
koute eta nou an plis pase 11 milya dola chak ane—nou menm n ap fé opoze a. Nan
bidjé eta nou an, nou elaji sévis sante mantal yo, nou retabli finansman pou lopital ki an
difikilte yo, epi nou envesti nan aksé ak swen repwodiktif ak swen prensipal. N ap
pwoteje moun, nou p ap retire aksé nan men yo. Pwopozisyon federal sa a pa sélman
ensousyan—Ii kriyél. Chak Nouyoké ta dwe kontakte manm Kongré yo a epi egzije yo
rejte plan danjere sa a. Nou pa ka rete bwa kwaze pandan Washington ap jwe politik ak
lavi moun.”

Prezidan Asanble a Carl Heastie te deklare, "Desizyon sa a pral devaste Nouyoké k
ap chéche swen sante ak founisé nan tout eta nou an. Li Ié pou manm Repibliken yo
nan delegasyon Kongré Nouyok la leve kanpe kont desizyon sa a ki pral fé elekté yo
mal dirékteman."

Prezidan Asosiyasyon Lopital Greater New York la (Greater New York Hospital
Association), Ken Raske, te deklare, "Pwopozisyon sa yo pral retire asirans sante
nan men plizyé milyon moun k ap travay di, ogmante depans swen ki pa konpanse pou
lopital ki gen difikilte finansye, epi transfere depans ki pa dirab yo nan Eta Nouyok.
Dispozisyon pwoteksyon imigrasyon Komite sou Vwa ak Mwayen an poukont li te kapab
koute lopital nou yo 1.3 milya dola pa ane akoz ogmantasyon swen san konpansasyon
ak pi ba nivo ranbousman. Sa ap fé tout pasyan yo mal, pa sélman moun ki gen asirans
Medicaid. Pwopozisyon sa yo pral kraze sistém lopital Nouyok la."

Prezidan Asosyasyon Swen Sante Eta Nouyok la (Healthcare Association of New

York State, HANYS), Bea Grause, te deklare, "Pwojé lwa rekonsilyasyon bidjé Chanm
Reprezantan an menase kraze sistéem swen sante Nouyok la ki deja frajil. Pwojé lwa sa
a, ki sanble ak yon tanpét pafé, menase aksé pasyan nou yo ak swen, travay sistém



swen sante nou an sipote ak ekonomi kominote lokal nou yo. Washington ta dwe
avanse pwojé lwa ki asire lopital nou yo, mezon retrét nou yo epi |6t founise yo la 1é
Nouyoke yo bezwen yo. Pwojé Iwa sa a fé opoze a. HANYS mande chak manm
delegasyon Kongré Nouyok la pou vote non sou pwojé Iwa sa a."

HiH

Lot nouvel disponib sou sit www.governor.ny.gov
Eta Nouyok | Chanm Egzekitif | press.office@exec.ny.gov | 518.474.8418
Enskri pou w jwenn mizajou Biwo Gouvéné a: ny.gov/signup | Voye téks NEW YORK bay 81336

ANILE ENSKRIPSYON OU



https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C02%7CRicardo.Pelaez%40otda.ny.gov%7Cdf7a713ee0d1481b211108dd97064008%7Cf46cb8ea79004d108ceb80e8c1c81ee7%7C0%7C0%7C638832775724653780%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=Lee43MFvhPsTnxCyk6U%2BOxT2%2Bziw1S8VNPytsMzL7hM%3D&reserved=0
mailto:press.office@exec.ny.gov
https://gcc02.safelinks.protection.outlook.com/?url=http%3A%2F%2Fny.gov%2Fsignup&data=05%7C02%7CRicardo.Pelaez%40otda.ny.gov%7Cdf7a713ee0d1481b211108dd97064008%7Cf46cb8ea79004d108ceb80e8c1c81ee7%7C0%7C0%7C638832775724668298%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=cg7d1RGALchyiVlVdO9cR0nguAWcxdM6Zrq%2FaMXzCFU%3D&reserved=0
https://gcc02.safelinks.protection.outlook.com/?url=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRESEF03B3BE423E0D3185258C8F00676E4100000000000000000000000000000000&data=05%7C02%7CRicardo.Pelaez%40otda.ny.gov%7Cdf7a713ee0d1481b211108dd97064008%7Cf46cb8ea79004d108ceb80e8c1c81ee7%7C0%7C0%7C638832775724682526%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=tCzN2MNPra%2BZsXk7zScXeXmT5aPHqUKnORA%2BnEV0%2FT8%3D&reserved=0

